
АННОТАЦИЯ 

Мақолада Иккинчи Жаҳон уруши йилларида Ўзбекистонда халқ хўжалигидаги босим 
ва юк, қишлоқ хўжалиги ва саноатни ривожлантириш, уруш учун зарурий маҳсулотларни 
етказиб беришда ўзбек халқининг заҳматли ва матонатли меҳнати, фронт ортидаги меҳнат 
муносабатларидаги адолатсизлик, “ишчилар баталиони”нинг ташкил этилиши ва уларга 
нисбатан шавқатсизлик, меҳнат фронтида мутахассислар ва эркакларнинг етишмаслиги 
ҳақидаги фикрлар баён қилинган. 

Калит сўзлар: меҳнат фронти, “ишчилар батальони”, фронт орти, фронт эҳтиёжи, 
хатловлар, аёллар меҳнати, “собатаж”да айиблаш, НКВД 

НАРОДНОЕ ХОЗЯЙСТВО, СТРОИТЕЛЬСТВА, «РАБОЧИЙ БАТАЛЬОН» И 

ДЕМОГРАФИЧЕСКИЕ ПРОЦЕССЫ В УЗБЕКИСТАНЕ В ГОДЫ ВТОРОЙ 
МИРОВОЙ ВОЙНЫ 

В статье рассматриваются вопросы давления и нагрузки на народное хозяйство 
Узбекистана в годы Второй мировой войны, развитие сельского хозяйства и 
промышленности, кропотливого и упорного труда узбекского народа по поставке 
необходимых для войны товаров. Также рассказывается о несправедливости в трудовых 
отношениях в тылу страны, об организации «рабочих батальонов» и жестокость по 
отношению к ним, о недостатке специалистов и мужчин на трудовом фронте. 

Ключевые слова: трудовой фронт, «рабочий батальон», тыл, запросы фронта, описи, 
женский труд, обвинение во «вредительстве», НКВД. 

Candidate of Geographical Sciences, docent  

NATIONAL ECONOMY, CONSTRUCTION, “WORKERS' BATTALION” AND 
DEMOGRAPHIC PROCESSES IN UZBEKISTAN DURING THE SECOND WORLD WAR 

 
ABSTRACT 

The article examines the pressure and burden on the national economy of Uzbekistan during 
the Second World War, the development of agriculture and industry, the painstaking and persistent 
work of the Uzbek people to supply goods necessary for the war. It also tells about the injustice in 
labor relations in the rear of the country, the organization of "labor battalions" and cruelty towards 
them, the lack of specialists and men on the labor front.  

Index Terms: labor front, "labor battalion", rear, front requests, inventories, female labor, 
accusations of "sabotage", NKVD.  

  
1. Долзарблиги:  
Иккинчи жаҳон урушнинг биринчи йилларида муҳожирларнинг асосий қисми 

СССРнинг ғарбий ҳудудлари – Россия, Украина, Белоруссия ва бошқа ҳудудлардан 
эвакуация қилинган аҳоли эди. Уруш бошланганидан (1941 йил 22 июнь) 1942 йил 
декабригача Ўзбекистонга 786,8 мингдан ортиқ киши эвакуация қилинган[1]. 1941 йилнинг 
атиги беш ойида, собиқ СССРнинг ғарбий минтақаларидан республикага 330,7 минг киши 
олиб келинган. Баъзи маълумотларга кўра, 1 млн киши кўчириб келтирилган, шулардан 200 
мингини болалар ташкил қилган[2]. Ўзбекистондаги аёллар, болалар, оилалар, ҳарбий 
ҳамкасблари ва дўстларига ёрдам кўрсатишда фаол иштирок этган, бу эса оиланинг ҳаётида 
янги ижтимоий, яъни байналмилаллик, инсонпарварлик қадриятларни шакллантирган ва 
тарбиялаган. Ҳар бир ўзбек фуқароси чинакам буюк ғалабага ўз ҳиссасини қўшган, том 
маънода уруш ҳар бир оила, хонадон, кўча ва маҳаллани қамраб олган. Бу ғалаба учун ҳамма 
– кекса ҳам, ёш ҳам меҳнат фронтидаги машаққатли меҳнати, ўз ҳаёти, дўстлари, яқинлари, 
яқинларининг ҳаёти билан тўлаган. 

2. Методлар: 
Мақолада умум қабул қилинган тарихий методлар-тарихийлик, қиёсий-мантиқий 

таҳлил, кетма-кетлик, холислик тамойиллари асосида Иккинчи Жаҳон уруши даврида 
Ўзбекистонда халқ хўжалиги, қурилишлар, “ишчилар батальони” ва демографик жараёнлар 
ёритилган.  

3. Тадқиқот натижалари: 
Иккинчи Жаҳон уруши даврида Ўзбекистонда асосан фронт эҳтиёжларини таъминлаш 

бўйича саъй-ҳаракатларни қўллаб-қувватлаш учун саноат ва инфратузилмани сафарбар 
қилиш билан боғлиқ бир қанча йирик қурилиш режалари амалга оширилган. Йирик қурилиш 
режаларидан бири саноат корхоналари қурилиши бўлиб, уруш даврида Ўзбекистонда қурол-

яроғ, ўқ-дорилар, авиация техникаси ва бошқа ҳарбий буюмлар каби ҳарбий маҳсулотлар 
ишлаб чиқариш бўйича янги саноат корхоналари ташкил этилган. 

Шу билан бирга, темир йўл инфратузилмасини кенгайтириш яъни ҳарбий техника ва 
юкларни маълум ҳудуддан бошқа манзилга етказишни таъминлаш мақсадида янги темир 
йўлларни ётқизиш ва мавжуд йўлларни кенгайтириш давом эттирилган. Шунингдек, ҳарбий 
объектлар қурилиши, Ўзбекистонда аеродромлар, ҳарбий базалар ва ҳарбий техникани 
сақлаш омборлари каби объектларни қуриш ишларига стратегик аҳамият қаратилган. 

Ушбу қурилиш режалари ва инфратузилма сармоялари Иккинчи Жаҳон уруши 
даврида фронт эҳтиёжларини муваффақиятли таъминлашга ёрдам берган, шунингдек, 
урушдан кейин Ўзбекистонда саноат ва инфратузилмани ривожлантиришга сезиларли таъсир 
кўрсатган. 

Ўзбекистонда Катта Фарғона каналининг қурилиши Иккинчи Жаҳон урушидан анча 
олдин, ХХ аср бошларида муҳандис М.И.Воронов бошчилигида бошланган. Канал Ўрта 
Осиёдаги энг серҳосил ва энг катта водийлардан бири бўлган Фарғона водийсидаги қишлоқ 
хўжалиги ерларини суғориш учун қурилган. Канал қурилиши қаттиқ тақир дашт тупроқлари 
ва тоғли ерларнинг оғир шароитларида амалга оширилган. 

Иккинчи Жаҳон уруши даврида, 1941 – 1945 йилларда катта Фарғона каналини 
кенгайтириш, ундан фойдаланиш сиғимини яхшилаш ва қишлоқ хўжалиги маҳсулотларини 
ишлаб чиқариш самарадорлигини ошириш мақсадида унга аҳамият қаратилган. 

Ушбу ишлар аҳолига озиқ-овқат этказиб бериш ва уруш шароитида қишлоқ хўжалиги 
ишлаб чиқаришини ривожлантириш учун муҳим бўлган. Ўша пайтда канални қуриш, уни 
кенгайтириш ва сиғимини яхшилаш маҳаллий аҳоли, ҳарбий асирлар ва фронтга сафарбар 
қилинган ишчилар меҳнати ёрдамида амалга оширилган. Канал инфратузилмасини 
ривожлантиришга сарфланган саъй-ҳаракатлар оғир уруш йилларида суғориладиган ерлар 
ҳажмининг ошишига, озиқ-овқат хавфсизлигини таъминлашга ва минтақа иқтисодиётини 
қўллаб-қувватлашга ёрдам берган. 

Каналнинг умумий узунлиги 350 км бўлиб, иккита трактни ўз ичига олган: юқори 
Норин (44 км) ва қуйи Қорадарё (301 км), Қорадарё дарёсининг бир қисми билан ажратилган. 
Ўзбекистон ҳудуди 283 км, Қирғизистон ҳудуди 12 км, Тожикистон ҳудуди 62 км. ни ташкил 
қилган. Унинг сиғими меъёрий сув оқимида 180 м3/с, энг тез сув оқимида 211 м3/с.га 
етказилган. Катта Фарғона каналида 1000 дан ортиқ гидротехника иншоотлари қурилган 
бўлиб, улардан 50 дан ортиғи катта иншоатларни ташкил этган. Канал йўналиши бўйлаб, 9 та 
тўғон, 258 та сув чиқариш, 15 та сув ўтказгич, автомобил йўллари учун 101 та кўприк 
қурилган. Унда жами 500 минг гектарга яқин ерни суғориш режалаштирилган. Шундан 66,6 
минг гектари Андижон вилоятидаги, 12 минг гектари Наманган вилоятидаги, 125 минг 
гектари Фарғона вилоятидаги, 760 гектари Қирғизистондаги, 10 минг гектари 
Тожикистоннинг Суғд вилоятидаги ерлар бўлиб, яна 250 – 300 минг гектар ҳали 
ўзлаштирилмаган ерларни суғориш кўзда тутилган. 

Канал режаси муаллифларидан бири меъмор Содиқ Нагаев бўлган [3]. Канал 1939 – 
1940 йилларда умуммиллий қурилиш (ҳашар) усули билан қурилган. Канал қурилишига 160 
000 га яқин колхозчи жалб қилинган, 14 та экскаватор, 245 та трактор ва 420 та машина 
ишлатилган. 1953 – 1962, 1964 ва 1967 йилларда канал реконструкция қилинган. 1966 йилда 
Катта Фарғона каналига 1938 – 1950 йиллардаги СССР пахта ишлаб чиқариш вазири, давлат 
арбоби Усмон Юсупов номи берилган. 

Катта Фарғона каналининг қурилиши туфайли Жанубий Фарғона канали ва Шимолий 
Фарғона канали билан биргаликда (1940 – 1941 йилларда) Фарғона водийсида суғориш 
ҳажми сезиларли даражада ошган. Вилоятда пахта йиғим-терими икки баробарга 
кўпайтирилган. 

Совет Иттифоқидаги ишчилар батальонлари турли даврларда ва коммунистик 
раҳбариятнинг турли буйруқ ва кўрсатмалари остида тузилган. Фуқаролар уруши даврида 
(1917 – 1922) большевиклар томонидаги жангларда қатнашиш учун ишчилар батальонлари 
тузилган. Биринчи беш йиллик режа (1928 – 1932) давомида мамлакатни саноатлаштиришда 

ва саноат объектлари, темир йўллар ва бошқа инфратузилмани қуришда иштирок этиш учун 
ҳам ишчи батальонлар тузилган. Уруш даврида (1941 – 1945) мудофаа ишларида қатнашиш, 
вайрон қилинган инфратузилмани тиклаш ва фронт операцияларини қўллаб-қувватлашда 
қатнашиш учун яна ишчи батальонлари тузилган. 

“Ишчилар батальони” таркибида ўзбек халқининг кўплаб вакиллари Россияга 
жўнатилган. Улар орасида касб ёки ҳунарга эга, 16 ёшга тўлган ёшлар ҳам бўлган. 1943 
йилга оид маълумотларга кўра, “Ишчи батальонлари” таркибига кирган ўзбеклар сони 155 
минг кишини ташкил қилган. “Ишчи батальон” аъзолари энг оғир совуқ ва очлик шароитида 
Қарағанда, Куйбишев, Саратов, Горкий, Омск, Новосибирск, Москва, Тула, Ярославль, 
Красноярск, Хабаровск, Кемерово, Челябинск, Свердловск, Пермь, Оренбург, Иркутск, 
Архангельск, Бошқирдистон, Татаристон, Удмуртия ва бошқалардаги саноат корхоналари ва 
шахталарида ишлашган. Уларнинг кўпчилиги ўз ватанларидан узоқда вафот этган. 

СССРда ишчилар батальонларини яратиш турли даврларда ҳукумат, партия ва 
ишчилар советларининг турли буйруқ ва кўрсатмаларига мувофиқ амалга оширилган[4]. 
Иккинчи Жаҳон уруши даврида ишчи батальонларни яратиш бир неча мақсад ва вазифаларга 
эга бўлган, улар уруш даврининг ўзига хос шароитлари ва эҳтиёжларига қараб ўзгариб 
турган. Иккинчи Жаҳон уруши пайтида ишчилар батальонларини яратишнинг баъзи асосий 
вазифалари қуйидагилардан иборат бўлган: 

Биринчи навбатда, меҳнат батальонлари фронтда меҳнатни сафарбар қилиш ёки 
ҳарбий қурилиш ишларини бажариш учун тузилган. Ушбу батальонларнинг ишчилари 
мудофаа иншоотлари, йўллар, аэродромлар, истеҳкомлар ва ҳарбий операцияларни ўтказиш 
учун зарур бўлган бошқа объектларни қуриш билан шуғулланишган. 

Шу билан бирга, ишчи батальонлар ҳарбий қисмларни материаллар, инфратузилма ва 
бошқа хизматлар билан таъминлаб, фронтда турли хил ишларни бажаришлари, улар 
фронтнинг жанговар қобилиятини таъминлаш учун фронторти алоқа ва инфратузилмани 
сақлашда иштирок этишлари лозим бўлган. 

Шунингдек, баъзи ҳолларда ишчи батальонлар тўғридан-тўғри мудофаа 
операцияларида, истеҳкомлар қуришда, иншоотларни таъмирлашда, алоқа билан 
таъминлашда ва мудофаа билан боғлиқ бошқа вазифаларда иштирок этишлари учун 
фойдаланилган. 

Шундай қилиб, Иккинчи Жаҳон уруши даврида ишчилар батальонларини яратиш 
ҳарбий эҳтиёжларни таъминлаш ва жанговар қобилиятни сақлаш билан боғлиқ турли 
вазифаларни бажаришга қаратилган. 

Сафарбар қилинганлар эркин одамлар ҳисобланмаган. Сафарбарликни назорат қилиш 
ва сафарбар қилинганларни сақлаш СССР НКВД зиммасига юкланган. Кейин улар тоғ-кон, 
ёғоч кесиш ва қурилишга, шу жумладан симоб қазиб олинадиган ва уран конлари бўлган ўта 
махфий ядровий объектларга эшелонларда юборилган. 

НКВД тизими муассасаларида “ишчи аскарлар” махсус “зоналар”да жойлашган 
бўлиб, уларнинг меҳнат режими ва усуллари анча қаттиқ бўлган. Зонадан ташқарига 
чиқишда фақат махсус рухсатнома билан чиқарилган[4]. Улар махсус зона бошлиғи ёки 
бошқа махсус бириктирилган қўмондон назорати остида ишлашга кетишган [4]. Мазкур 
тузилма фаолиятидаги барча қонунбузарликлар лагерга қабул қилинган пайтда бошланган, 
“ишчи аскарлар”нинг шахсий ишларида соҳта айибловлар қайд этилган. Қочиш ва ишлашдан 
бош тортиш СССР НКВДнинг махсус йиғилишида муҳокама қилиниб, турли санкциялар, шу 
жумладан ўлим жазосини қўллаш билан якунланган. 

Дастлаб ишчи батальонлар уруш йиллари фронтни қўллаб қувватлаш мақсадида 
мажбурий меҳнатга жалб қилинган бўлса, кейинчалик, Волга бўйи немислари бу 
батальонларга оммавий сафарбар қилинганлар. Натижада, ишчилар батальонлари махбуслар 
батальонларига айлантирилган. 

Урушдан кейинги саноат ва қишлоқ хўжалигини ривожлантириш даврида ишчи 
батальонлардан объектларни қуриш ва реконструкция қилиш, ёнғинни ўчириш, фавқулодда 

вазиятларни бартараф этиш ва бошқа ижтимоий фойдали вазифалар учун фойдаланишда 
давом этганлар. 

Шу билан бирга Иккинчи Жаҳон уруши йилларида Ўзбекистонда бир қанча йирик 
қурилишлар амалга оширилган. Жумладан, стратегик аҳамиятга эга темир йўл линиялари 
қурилган. Иккинчи Жаҳон уруши пайтида ЎзССРда қурилган энг муҳим темир йўл 
линияларига қуйидагилар киради: 

Тошкент-Фарғона: ушбу темир йўл линияси Ўзбекистон пойтахти Тошкентни 
Фарғона водийси областлари билан боғлаган, транспорт алоқалари ва ҳарбий юк ҳамда 
қўшинларнинг ҳаракатланишини таъминлашда муҳим аҳамиятга эга бўлган. 

Тошкент-Термиз: ушбу темир йўл линияси Тошкентни Афғонистон билан чегарадош 
Термиз шаҳри билан боғлаб, ҳарбий ва фуқаролик транспорти учун транспорт 
йўналишларини таъминлаган. 

Тошкент-Навоий темир йўли: ушбу линия Тошкент области ва Навоий области 
ўртасида транспорт алоқалари ва моддий ресурслар ҳаракатини таъминлаш учун қурилган. 

Мазкур темир йўл линиялари Иккинчи Жаҳон урушининг вақтинчалик шароитлари 
босими остида қурилган ва фронтдаги эҳтиёжларни қондириш, қўшинлар, ҳарбий техника, 
шунингдек, тинч аҳолини ташиш учун ишлатилган. Таъкидлаш жоизки, уруш тугаганидан 
кейин ҳам Ўзбекистонда иқтисодиёт ва транспорт инфратузилмасини ривожлантириш учун 
темир йўл линиялари муҳим аҳамият касб этган. 

4. Хулосалар:  
Эркакларнинг фронтга сафарбар этилиши, аёлларнинг ишлаб чиқаришга жалб 

этилиши оилалар таркибининг ўзгаришига олиб келган. Кўпгина аёллар эрсиз ва ўғилсиз 
қолган, бунинг натижасида оилаларнинг умумий таркибида ёлғиз аёллар салмоғи ортган. 
Аёллар меҳнатини, ёшларни ва аҳолининг бошқа тоифаларини фронт ва мудофаа 
корхоналарида ишлашга сафарбар этиш чоралари кўрилган. Баъзан, одамлар меҳнатдан бош 
тортиш ва “сабатаж”да айбланиб, сургун қилинган. Бу даврда “Ҳамма нарса фронт учун ва 
ҳамма нарса ғалаба учун!” шиори остида фронтни барча зарур нарсалар билан таъминлаш 
учун карталар тизими, нархларни тартибга солиш ва айрим товарларни сотиб олиш учун 
квоталар жорий этилиши ресурслар тақсимотини яхшироқ назорат қилиш ва танқисликнинг 
олдини олиш имконини берган. Эвакуация қилинганлар учун кўплаб шароитлар яратилган 
[5], бироқ, йирик шаҳардардан узоқда яшаган аҳолининг турмуши аянчли кечган. 

Иккинчи Жаҳон урушининг Ўзбекистондаги оилаларга таъсири сезиларли ва турлича 
бўлган [6, 8]. Бу даврлар оилалар ҳаётида тўнтаришлар, кўчиришлар, йўқотишлар шаклида ўз 
изини қолдирган [7, 9], шунингдек, аёлларнинг оилавий ҳаётда ва умуман жамиятдаги 
ролини кучайтирган. Ўзбекистон ССРнинг иқтисодиёти ва жамияти катта муаммолар ва 
ўзгаришларга дуч келган [10]. Улардан бири иқтисодий сафарбарлик бўлиб, уруш йилларида 
Совет ҳукумати фронтни қурол-яроғ, озиқ-овқат ва бошқа ресурслар билан таъминлаш учун 
иқтисодиётни сафарбар қилиш бўйича қатъий чоралар кўрган. ЎзССРда ҳарбий саноатнинг 
жадал ривожланиши, шунингдек, зарур товарлар ишлаб чиқариш кўпайишни бошланган. 

